
ᓇᓗᓇᐃᔭᐅᑖ:						ᐃᒪᓐᓈᖅᑐᕈᑎ: X


ᐱᔾᔪᑎ: ᐅᓄᖅᓯᒋᐊᖅᑐᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐅᒥᖕᒪᖕᓄᑦ ᑕᓪᓗᕈᑦᒥ ᐱᓚᐅᖅᑎᓪᓗᒋᑦ ᓄᑖᒥᒃ ᖃᐅᔨᓴᕈᑎᓂᒃ ᐅᓄᖅᓯᒋᐊᖅᑐᓄᓪᓗ ᖃᔅᓯᐅᓂᖏᓐᓂ ᖃᐅᔨᓴᕐᓂᕐᓂ (ᐅᒥᖕᒪᖕᓄᑦ ᐊᐅᓚᑦᑎᓂᖅ ᓇᓃᓐᓂᖓ MX-04)

ᖃᓄᐃᓕᖓᓯᒪᓂᖓ:
ᑕᓪᓗᕈᑦ ᐃᓛᓐᓂᒃᑯᓚᐅᓱᖓᖅ ᖃᐅᔨᓴᖅᑕᐅᖃᑦᑕᖅᑐᖅ ᑐᒃᑐᖏᓐᓄᑦ ᐅᒥᖕᒪᖏᓐᓄᓪᓗ ᑕᐃᒪᙵᑦ 1961−ᒥ, ᐱᓗᐊᖅᑐᒥ ᑕᐅᑐᓪᓗᐊᑕᕐᖢᑎᒃ ᐱᑕᖃᐅᖅᑐᓂ ᐊᑦᑎᒃᑐᓂ ᓄᓇᓂ ᐅᒥᖕᒪᑦ ᑲᑎᒪᕝᕕᒋᕙᒃᑕᖏᓐᓂ. ᖃᖓᑕᓪᓗᑕ ᖃᐅᔨᓴᕐᖢᑕ ᑕᓪᓗᕈᑦᒥ, ᐃᓚᐅᓪᓗᓂ ᐃᓗᕕᐊᓗᒃᑕᓕᒃ (Philpots Island), ᒪᕐᕈᓕᒃᑯᑦ 58 ᐃᑲᕐᕋᓄᑦ ᐊᑯᓐᓂᖓᓂ ᒫᑦᓯ 22 ᐊᒻᒪ 30, 2016, ᓄᑖᖑᕆᐊᖅᑎᓪᓗᒋᑦ ᖃᔅᓯᐅᓂᖏᓐᓂ ᓇᓚᐅᑦᑖᖅᑕᑦ ᑐᒃᑐᓄᑦ ᐅᒥᖕᒪᓄᓪᓗ ᖃᐅᔨᓴᖅᑕᐅᔫᑉ ᐊᕙᑎᖓᓂ. 
ᖃᐅᔨᓴᕐᓂᕐᒧᑦ ᑕᐅᑐᒃᑎᑦ ᖃᐅᓱᐃᑦᑐᒥᙶᓚᐅᖅᑐᑦ ᐊᐅᓱᐃᑦᑐᒥᒃᓗ, ᒪᕐᕉᖕᓂᒃ ᑕᐅᑐᒃᑎᖃᕐᖢᑎᒃ ᓴᓂᕋᖏᓐᓃᖢᑎᒃ ᖃᖓᑕᓲᑉ ᐃᓗᐊᓂ. 
ᐊᑐᖅᑎᓪᓗᒍ 2016 ᑕᓪᓗᕈᑦ ᖃᐅᔨᓴᕐᓂᕐᒥ, ᑕᐅᑐᒃᑎᑦ ᓇᓗᓇᐃᖅᓯᓪᓗᑎᒃ 14−ᓂᒃ ᑐᒃᑐᓂᑦ, ᑭᓯᐊᓂ ᖃᐅᔨᓴᕈᑎᕕᓃᑦ 2008−ᒥ ᐊᒻᒪ 2001 ᓇᓗᓇᐃᖅᓯᒋᓪᓗᑎᒃ ᐊᑦᑎᒃᑐᓂ ᖃᔅᓯᐅᓂᖏᓐᓂ (17−ᖑᓪᓗᑎᒃ  2008−ᒥ ᐊᒻᒪ 37−ᖑᓪᓗᑎᒃ 2002−ᒥ). ᐊᖑᓇᓱᒃᑎᑦ ᐊᐅᓱᐃᑦᑐᒥ ᐅᔾᔨᕆᓯᒪᙱᑦᑐᑦ ᐅᓄᖅᓯᒋᐊᖅᑐᓂ ᐅᓄᕈᓐᓃᕆᐊᖅᑐᓂᒃᓘᓐᓃᑦ, ᑕᐃᒪᐃᖅᑰᖏᖦᖢᓂᓗ ᑐᒃᑐᐃᑦ ᐃᓂᖃᐃᓐᓇᖃᑦᑕᕐᓂᖏᓐᓂ ᐊᑦᑎᒃᑐᓂ ᕿᑭᖅᑕᒥ. 
ᐅᒥᖕᒪᑦ, ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᓇᖅᑰᔨᔪᑦ ᐅᓄᖅᓯᒋᐊᕐᔪᐊᕐᓂᖏᓐᓂ ᐱᑕᖃᐅᕐᓂᖏᓐᓂ ᑭᖑᓪᓕᖅᐹᒥ ᖃᐅᔨᓴᖅᑕᐅᓚᐅᖅᑎᓪᓗᒋᑦ (2008), ᓇᓚᐅᑦᑖᖅᓯᓪᓗᑎᒃ 513 ᐅᒥᖕᒪᓂᑦ (302-864, 95%CI). ᒫᑦᓯ 2016 ᖃᐅᔨᓴᕐᓂᕐᒥ ᓇᓂᓯᓪᓗᑎᒃ ᖁᑦᑎᓛᒥᒃ ᓇᓗᓇᐃᖅᑕᒥ ᐱᑕᖃᑦᑎᐊᕐᓂᖓᓂᒃ ᓇᓚᐅᑦᑖᖅᑕᓂ ᐅᒥᖕᒪᓂ, 1963±SE343. 
ᑖᓐᓇ ᖃᐅᔨᓴᕈᑎ ᓇᓗᓇᐃᖅᓯᔪᖅ ᐅᓄᖅᓯᒋᐊᕐᔪᐊᖅᑐᓂ ᐅᒥᖕᒪᓂ ᑕᓪᓗᕈᑦᒥ, ᑕᑯᔭᒃᓴᐅᓂᖅᓴᐅᔪᓂ ᐊᑦᑎᒃᑐᒥ ᓄᓇᖓᓂ ᐊᔾᔨᒋᙱᖦᖢᓂᐅᒃ 2008, ᐱᓗᐊᖅᑐᒥ ᐅᓄᖅᓯᒋᐊᕐᖢᑎᒃ ᐃᓗᕕᐊᓗᒃᑕᓕᖕᒥ. ᑖᓐᓇ ᖃᔅᓯᐅᓂᖏᓐᓂ ᐊᐅᓚᓂᐅᓯᒪᔪᖅ ᑕᕐᕋᖅᑐᖅᑕᐅᔪᖅ ᖃᓂᒋᔭᖓᓂ ᑐᒃᑐᓯᐅᕐᕕᖕᒥ ᐱᖓᓐᓇᖓᓂ, ᖃᐅᔨᓴᖅᑕᐅᓚᐅᖅᑐᖅ 2013−ᒥ, ᓂᒋᐊᓂᒃᓗ ᐅᒥᖕᒪᑦ ᓄᓈᓐᓂ ᐅᐊᖕᓇᖓᓄᑦ, ᖃᐅᔨᓴᖅᑕᐅᓯᒪᔪᖅ 2015−ᒥ.
	
ᒫᓐᓇᐅᔪᖅ ᖃᓄᐃᓕᖓᓂᖓ:

ᑖᓐᓇ ᒫᓐᓇᐅᔪᒧᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 15 ᐅᒥᖕᒪᑦ ᑕᓪᓗᕈᒻᒥ, ᓂᕕᖓᐅᑕᕐᓂ ᑐᓂᔭᐅᔪᓂ ᐊᐅᓱᐃᑦᑐᒧᑦ (4), ᐃᒃᐱᐊᕐᔪᖕᒧᑦ (4), ᖃᐅᓱᐃᑦᑐᒧᓪᓗ (7). ᐊᐅᓱᐃᑦᑐᖅ ᐊᑐᒐᔪᒃᑕᖓ ᑕᓪᓗᕈᒻᒧᑦ ᓂᕕᖓᐅᑕᑦ, ᑭᓯᐊᓂ ᐊᓯᖏᑦ ᓄᓇᓕᐅᔪᑦ ᐊᖑᓇᓱᒃᓯᒪᙱᑦᑐᑦ ᐅᒥᖕᒪᖕᓂᑦ ᑕᓪᓗᕈᒻᒥ ᖃᖓᑦᑎᐊᓵᕐᓂ. 

ᖃᐅᔨᓴᕐᓂᕐᓄᑦ ᐅᓂᒃᑳᖅ ᐱᔭᕇᖅᑕᐅᓇᓱᒃᑐᖅ ᖃᖓᑕᓲᒃᑯᑦ ᖃᐅᔨᓴᕈᑎᓄᑦ ᑕᓪᓗᕈᒻᒥ ᐱᔭᕇᖅᑕᐅᓚᐅᖅᑐᒥ ᒫᑦᓯ 2016 ᑐᒃᑐᓄᑦ ᐅᒥᖕᒪᖕᓄᓪᓗ.
 

ᐅᖃᖃᑎᒌᒍᑎᑦ:

ᐅᖃᖃᑎᒌᒍᑎᑦ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᓐᓄᑦ (ᐊᐅᓱᐃᑦᑐᖅ) ᐊᑐᓚᐅᖅᑐᖅ ᓄᓇᓕᖓᓂ ᔪᓚᐃ 18, 2016. ᖃᓄᐃᓕᖓᓂᖏᑦ ᖃᐅᔨᓴᕈᑎᑦ ᐅᖃᒪᔭᒌᒍᑕᐅᓚᐅᖅᑐᑦ ᐱᕕᒃᓴᐃᓪᓗ ᓯᕗᒻᒧᑦ ᑲᔪᓯᓪᓗᑎᒃ (ᐲᖅᓯᓂᖅ ᖃᔅᓯᐅᓂᖏᓐᓂ ᐊᖑᓇᓱᒃᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐅᓄᖅᓯᒋᐊᕐᓗᒋᑦ ᐊᑐᐃᓐᓇᐅᔪᑦ ᓂᕕᖓᑖᑦ) ᓴᖅᑭᑕᐅᓪᓗᑎᒃ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓗᑎᒃ. ᐃᓱᒫᓘᑎᑕᖃᓚᐅᖅᑐᖅ ᐲᖅᓯᕐᓂᕐᒥ ᖃᔅᓯᐅᓂᖏᓐᓂ ᐊᖑᓇᓱᒃᑕᐅᔪᓐᓇᖅᑐᑦ ᑕᒪᒃᑭᕐᓗᒋᑦ ᐱᑎᑦᑎᔪᓐᓇᖅᑐᖅ ᐊᐅᓚᑦᑎᑦᑎᐊᙱᒃᑲᓐᓂᕐᓂᕐᒥ ᐱᓗᐊᖅᑎᑦᑎᑕᐃᓕᒪᓂᕐᒥᒃᓗ ᐊᖑᓇᓱᖕᓂᕐᒥ, ᑲᑎᒪᔩᑦ ᑲᑎᒪᓇᔭᖅᑐᑦ ᐱᑎᑦᑎᓗᑎᒃ ᓯᕗᓕᖅᓯᓂᕐᒥ ᐊᑲᐅᓛᒃᑯᑦ ᓯᕗᒧᑦ. ᐱᕕᒃᓴᑦ ᖃᕋᓴᐅᔭᒃᑯᑦ ᓇᒃᓯᐅᔾᔭᐅᓚᐅᕐᒥᔪᑦ ᐊᐅᓚᑦᑎᔨᖓᓄᑦ ᖃᐅᓱᐃᑦᑐᖅ ᐊᖑᓇᓱᒃᑐᓕᕆᔨᒃᑯᑦ ᐱᒋᐊᓕᓵᖅᑎᓪᓗᒍ ᔪᓚᐃ 2016, ᑕᐅᑐᖃᑎᒌᒃᓗᑎᒃᓗ ᐅᖃᖃᑎᒌᒍᑎᒃᓴᑦ ᓂᕆᐅᒋᔭᐅᔪᑦ ᓄᖑᓕᖅᑎᓪᓗᒍ ᔪᓚᐃ/ᐱᒋᐊᓕᓵᖅᑎᓪᓗᒍ ᐊᐅᒍᓯ. ᐱᓇᓱᖕᓂᐊᕐᒥᔪᒍᑦ ᐋᖅᑭᒃᓯᓇᓱᒃᓗᑕ ᑕᐅᑐᖃᑎᒌᒃᓗᑕ ᑲᑎᒪᓂᕐᒥ ᐃᒃᐱᐊᕐᔪᖕᒥᐅᓂ ᐅᖃᖃᑎᒌᒍᑎᒋᓗᒍ ᖃᐅᔨᓴᕈᑎᓂ ᖃᓄᐃᓕᖓᓂᐅᔪᑦ ᐊᐅᓚᑦᑎᓂᕐᒧᓪᓗ ᐱᕕᒃᓴᓂᑦ ᕿᑎᖅᐸᓯᐊᓂ/ᓄᖑᓕᖅᑎᓪᓗᒍ ᐊᐅᒍᓯ, 2016.


ᐃᒪᓐᓈᖅᑐᕈᑎᑦ:
ᐱᔭᐅᖔᕈᓐᓇᖅᑐᖅ 1: ᐅᓄᖅᓯᒋᐊᕐᓗᒋᑦ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ 15−ᓂᑦ 100−ᓄᑦ, ᓇᓕᒧᐸᓗᒃᓗᓂᐅᒃ 5% ᐊᖑᓇᓱᒃᑕᐅᔪᓐᓇᖅᑐᑦ ᖃᔅᓯᐅᓂᖏᓐᓂ ᓇᓚᐅᑦᑖᖅᑕᐅᓯᒪᔪᓄᑦ ᐅᓄᕐᓂᖏᓐᓄᑦ. ᐱᓯᒪᐃᓐᓇᕐᓂᖅ ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᓂ ᐊᑑᑎᖃᑦᑎᐊᓛᖑᓗᓂ ᐊᑐᒐᒃᓴᐅᓇᔭᖅᑐᖅ ᐱᓯᒪᐃᓐᓇᕐᓗᒍ ᐊᖑᓇᓱᒃᑕᐅᔪᓐᓇᖅᑐᓂ ᐅᓂᒃᑳᓕᐅᕐᓂᕐᓂ ᐊᐅᓚᓪᓗᒋᓪᓗ ᐊᖑᓇᓱᖕᓃᑦ ᓄᓇᓕᖕᓂ. 
ᐱᔭᐅᖔᕈᓐᓇᖅᑐᖅ 2: ᐊᓯᐊᒍᖔᕐᓕ, ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐲᖅᑕᐅᑦᑎᐊᒻᒪᕆᒍᓐᓇᖅᑐᖅ, ᐱᑎᓪᓗᒋᑦ ᓄᓇᓕᐅᔪᑦ ᑐᓴᐅᒪᖃᑎᒌᒃᓗᑎᒃ ᐊᐅᓚᑦᑎᓗᑎᒃᓗ ᐊᖑᓇᓱᖕᓂᕐᓂ ᖃᓄᐃᓕᐅᕈᑎᓂᒃ ᑕᓪᓗᕈᒻᒥ. ᐱᖁᔭᐅᕐᔪᐊᖅᑐᖅ ᐊᖑᓇᓱᖕᓂᕐᒧᑦ ᐅᓂᒃᑳᓕᐅᕐᓂᕐᒥ ᐋᖅᑭᒃᑕᐅᓯᒪᐃᓐᓇᕐᓗᓂ ᓇᓂᔪᓐᓇᖁᓪᓗᒋᑦ ᐊᒃᑑᑎᔪᑦ ᐊᓯᔾᔨᕈᑎᖏᓐᓂ ᐊᐅᒪᑦᑎᓂᕐᒧᑦ ᐱᒋᐊᕐᓂᕐᓂ ᑐᓂᓯᓗᓂᓗ ᐊᖑᓇᓱᒍᓐᓇᕐᓂᕐᒥ ᐱᑕᖃᐅᖅᑐᓂ ᐊᑦᑎᒃᑐᓂ ᓄᓇᓂ. 

